Ac.nr.797/2016

GJYKATA E APELIT E KOSOVES NE PRISHTINE, né kolegjin e
pérbéré nga gjygtarét Lumni Sallauka - kryetar i kolegjit, Rafet Haxhaj dhe Frosina
Sylejmani, anétar té kolegjit, né ¢éshtjen juridike kontestimore té paditéses N.K. nga
fshati ..., Komuna e Gllogovcit, kundér té paditurés Republika e Serbisé - Qeveria e
R.S, rr. e Nemanjés nr.11, 11000 Beograd, me objekt té padisé kompensimin e démit,
vlera e kontestit 761.100 €, duke vendosur sipas ankesés sé paditéses, e paraqitur
kundér aktvendimit té Gjykatés Themelore né Prishtiné-Dega Gllogovc C.nr.52/12, i
datés 08.01.2016, né seancén e kolegjit té mbajtur me daté 29.03.2018, mori kété:

AKTVENDIM

REFUZOHET e pathemelté ankesa e paditéses N.K. nga fshati ..., Komuna e
Gllogovcit, ndérsa aktvendimi i Gjykatés Themelore né Prishtiné-Dega Gllogovc
C.nr.52/12, i datés 08.01.2016, VERTETOHET.

Arsyetim

Gjykata e shkallés sé paré, me aktvendimin e ankimuar C.nr.52/12, i datés
08.01.2016, éshté shpallur inkompetente dhe e ka hedhur poshté padiné e paditéses
N.K. nga fshati ..., Komuna e Gllogovcit, e paragitur me datén 26.03.2012, kundér té
paditurés Republika e Serbisé- Qeveria, me objekt té padisé kompensimin e démit.

Kundér kétij aktvendimi pala paditése né afat ligjor ka paraqitur ankesé pér
shkak té shkeljes esenciale té dispozitave té procedurés kontestimore, me propozim
gé ankesa té miratohet si e bazuar, aktvendimin i atakuar té prishet, dhe ¢éshtja t’i
kthehet Gjykatés sé shkallés sé paré né rishqgyrtim dhe né rivendosje apo pas
shqyrtimit dhe vlerésimit té provave té administruara né shqyrtim té drejtpérdrejt
aktvendimi i shkallés sé paré té ndryshohet dhe e njéjta gjykaté té shpallet
kompetente né c¢éshtjen juridike pér kompensim té démit dhe té pranohet padia e
paditéses N.K. si e lejuar.

Gjykata e Apelit si gjykaté e shkallés sé dyté, pas vlerésimit té pretendimeve
ankimore lidhur me aktvendimin e atakuar, né mbéshtetje té dispozités sé nenit 194,
208, té Ligjit pér Procedurén Kontestimore (LPK), ka gjetur se:

- Ankesa e paditéses éshté e pabazuar.

Nga shkresat e Iéndés rezulton se pala paditése me daté 26.03.2012, né
Gjykatén Themelore né Prishtiné-Dega Gllogovc, ka paragitur padi, me objekt
kompensimin e démit, kundér té paditurit, Republika e Serbisé- Qeveria e R.S, me té
cilén ka kérkuar gé té detyrohet i padituri gé t’ia paguajé démet materiale dhe jo
materiale té gjenocidit serb té cilat i ka paragitur né padi dhe kérkesépadi né shumén



prej 761.100 €, me kamaté ligjore dhe obligim né pagesén e shpenzimeve té
procedurés.

Gjykata e shkallés sé paré gjaté shqyrtimit paraprak té padisé né bazé té
dispozités sé neneve 17 paragrafi 1, 18.1, 37 paragrafi 1, 38.1, 39.2 dhe nenit 392
paragrafi 1 pika a) té LPK-sé, ka vendosur gé Gjykata Themelore né Prishtiné-Dega
Gllogovc, té shpallét jo kompetente pér té vendosur né kontestin e paditéses N.K.,
kundér té paditurés Republika e Serbisé-Qeveria e Republikés sé Serbisé Beograd dhe
e ka hedhur poshté padiné.

Gjykata e Apelit nisur nga kjo gjendje e céshtjes vleréson se pérfundimi dhe
géndrimi i gjykatés sé shkallés sé paré éshté i drejté dhe i ligjshém, pasi gé
aktvendimi i atakuar nuk éshté i pérfshiré né shkelje thelbésore té dispozitave té
procedurés kontestimore nga neni 182 paragrafi 2, pika (b), (9),( j), (k) dhe (m) e
LPK-sé, pér té cilat shkelje Gjykata e Apelit kujdeset sipas detyrés zyrtare né kuptim
té dispozités sé nenit 194 té LPK-s&, e po ashtu nuk éshté i pérfshiré as né shkelje
tjera té dispozitave té procedurés kontestimore té cilat i ka pretenduar pala ankuese
me ankese.

Eshté i drejté vlerésimi juridik i gjykatés sé shkallés sé paré se gjykata gjaté
gjithé procedurés kujdeset sipas detyrés zyrtare nése zgjidhja e kontestit hyn ose jo né
kompetencé gjyqésore, pasi gé kété detyrim pér gjykatén e pércakton dispozita e nenit
18 paragrafi 1 e LPK-sé, ku theksohet se: “ Gjykata, sipas detyrés zyrtare, gjaté gjithé
procedurés kujdeset nése zgjidhja e kontestit hyn ose jo né kompetencé gjyqésore”
ndérsa me dispozitén e nenit 18 paragraf 3 té LPK-sé, pércaktohet se: “ Kur gjykata
gjaté zhvillimit té procedurés konstaton sé pér zgjidhjen e kontestit nuk éshté
kompetente gjykata e vendit, do té shpallet inkompetente, do ti anuloj veprimet
procedurale té kryera dhe do ta hedh poshté padiné.....”. Né rastin konkret gjykata e
shkallés sé paré ka vepruar né pajtim té ploté edhe me dispozitén e nenit 18 paragrafi
3 té LPK-sé, té cilés i éshté referuar me té drejté.

Deri té pérfundimi logjik dhe juridik se Gjykata Themelore né Prishtiné-Dega
Gllogovc nuk ka pasur kompetencé té vendos pér céshtjen kontestuese ku palé e
paditur éshté Republika e Serbisé-Qeveria e Republikés sé Serbisé, sjell edhe
pércaktimi i dispozités sé nenit 39 paragrafi 1, i LPK-sg, e cila shprehimisht thoté: “
Pér gjykimin né kontestet kundér Kosovés, njésisé vetégeverisjes lokale, si dhe
formave tjera té organizimit territorial, e kompetencés sé pérgjithshme territoriale
éshté gjykata né territorin e sé cilés ndodhet selia e kuvendit té saj”, ndérsa né
paragrafin 2 té nenit 39 té LPK-sé, pércaktohet se: ““ Pér gjykimin né kontestet kundér
personave juridik té tjeré e kompetencés sé pérgjithshme territoriale éshté gjykata né
territorin e té cilés ndodhet selia e tyre e regjistruar”.



Né ¢éshtjen konkrete juridike éshté fakt notor se Qeveria e Republikés sé
Serbisé, seliné e ka né Beograd, nga rrjedh se né bazé té dispozitave té cituara nga
neni 39 paragrafi 1 dhe 2 té LPK-sé, pér té vendosur né konteste kundér Republikés
sé Serbisé, éshté e kompetencés sé pérgjithshme territoriale gjykata né territorin e
secilés ndodhet selia e Qeverisé se Republikés sé Serbisé.

Né rastin konkret kemi té bé&jmé me shtet té huaj, gjegjésisht me Qeveriné e
Republikés sé Serbisé, selia e té cilés ndodhet né Beograd, prandaj né kuptim té
dispozitave té cituara dhe né bazé té rregullave té sé drejtés ndérkombétare rezulton
sé njé shtet nuk mund té paditet né shtetin tjetér, respektivisht sipas parimit té njohur
ndérkombétar par in parem non habet iudicio, organet e njé shteti nuk mund té
vendosen nén juridiksionin e organeve té njé shteti tjetér, pér cka padité e késaj
natyre duhet té béhen né veté shtetin dhe prané organeve té atij shteti, nga i cili
kérkohet démshpérblimi.

Nga arsyet e cekuar Gjykata e Apelit, gjeti sé gjykata e shkallés sé paré né
ményré té drejté dhe té ligjshme ka vendosur né kété céshtje juridike, prandaj ne
mbéshtetje té dispozitave nga neni 194, 208 dhe 209 paragrafi 1 pika (b) e LPK-sg,
u vendos si né dispozitiv té kétij aktvendimi.

Kryetari i kolegjit,

